
Sedma sjednica Vijeća za infrastrukturu prostornih podataka FBiH održana je u prostorijama Federalne



uprave za geodetske i imovinsko-pravne poslove 12. jula 2017. godine. Sjednici su prisustvovali članovi
Vijeća iz nadležnih institucija, u skladu s rješenjem Vlade FBiH.

Dnevni red sjednice:

- usvajanje Zapisnika šeste sjednice Vijeća IPP-a FBiH;

- izmjena voditelja Radne grupe za institucionalna i pravna pitanja – informacija;

- informacija o formiranju i radu Radne grupe za tehničke standarde;

- prezentiranje radne verzije web-stranice IPP-a FBiH;

- odabir loga Vijeća IPP-a FBiH;

- Registar subjekata IPP-a i Registar izvora prostornih podataka – informacija;

- tekuća pitanja.

Na početku sjednice predsjednik Vijeća g. Željko Obradović je informirao članove o izmjeni voditelja
Radne grupe za institucionalna i pravna pitanja te obrazložio razloge izmjene. Informaciju o formiranju
Radne grupe za tehničke standarde je predstavio g. Nikola Cvjetković – predsjedavajući Radne grupe,
objasnivši buduće zadatke te dosadašnje aktivnosti Radne grupe. Također, g. Nedim Hadžiosmanović je
detaljno prezentirao radnu verziju web-stranice IPP-a FBiH, u koju je uloženo mnogo truda i rada od
strane IT stručnjaka Federalne uprave za geodetske i imovinsko-pravne poslove. Prema mišljenju
prisutnih, stranica sadržava sve potrebne informacije o radu Vijeća IPP-a FBiH, koje će uskoro biti
dostupne javnosti. Zajedno s web-stranicom predstavljeno je i nekoliko primjeraka loga stranice, za koji
su svi članovi dali svoje komentare i neke od novih prijedloga. Za Registar subjekata IPP-a i Registar
izvora prostornih podataka se trenutno vrši evaluacija pristiglih ponuda, a prisutne je o tome informirala
gđa Slobodanka Ključanin.

